
 উ। করণ কারক; যথা, অগ্নিতে তিনি দগ্ধ হইলেন।

 ৭ প্র। ক্রিয়া প্রতিপন্ন করিবার নিমিত্তে শব্দেতে করণ ক্রিয়া যুক্ত হইলে, কোন কারক চাহে?

 উ। সম্বন্ধ, কিম্বা কর্ম্ম কারক; যথা, যাহারা ঈশ্বরের সেবা না করে, তিনি তাহারদিগকে নাশ করিবেন।

 ৮প্র। প্রবেশন, থাকন, রহন, এমত যত ক্রিয়া আছে, তাহা কোন কারক চাহে?

 উ। অধিকরণ; যথা, তিনি মন্দিরে প্রবেশ করিলেন। সে কলিকাতায় থাকিল।

 ৯ প্র॥ পতন, পাওন, যাওন, এমত ক্রিয়া সকল অপাদান চাহে কি না?

 উ। হাঁ, চাহে; যথা, বৃক্ষহইতে পত্র পড়িল। আমি তাহাহইতে পাইলাম। সে তাহার পিতৃনিকট হইতে গেল।

 ১০ প্র। কোন২ ক্রিয়া দুই কর্ম্মকে ব্যাপে?

 উ। দেওন, শিক্ষাণ, এমত যত ক্রিয়া আছে, তাহাই দুই কর্ম্মকে ব্যাপে; যথা, তুমি তাহাকে ধন দেও। তিনি তাহাকে ব্যাকরণ শিক্ষাইতেছেন।

 ১১ প্র। কোন ক্রিয়া অপাদান এবং কর্ম্মকে ব্যাপে?

